
Söngtextar Tjarnarsels Okkur þykir gaman að syngja saman

Krakkar út kátir hoppa
 

Krakkar út kátir hoppa

úr koti og höll,

léttfættu lömbin skoppa

um laut og völl. 

Smalar í hlíðum hóa

sitt hvella lag.

Kveður í lofti lóa

svo léttan brag.

Vetrarins fjötur fellur,

þá fagnar geð.

Skólahurð aftur skellur

og skruddan með.

Sóleyjar vaxa í varpa

og vorsól skín.

Velkomin vertu, Harpa,

með vorblóm þín.


